Commentari pil scolast

Il fegl da lavur pertuccont l’interpretaziun ei relativamein pretensius. Plinavon eis ei era buca pusseivel d’aschuntar ina sligiaziun tier quei fegl da lavur. Mintga scolar ha si’atgna fantasia ed aschia eis ei surlaschau al scolast, co el vul valetar quei fegl da lavur.

Cunquei che quella poesia cuntegn relativamein biaras metafras eis ella adattada per tractar las metafras culs scolars. Ils biars dad els vegnan denton strusch a saver tgei ch’ina metafra ei insumma. Aschia eis ei necessari da sclarir questa damonda avon che tractar il fegl da lavur culs scolars. Plinavon san ins era schar scriver ils scolars ina semeglionta poesia, aschia treneschan els era sezs d’encurir e d’anflar metafras adattadas per circumscriver enzatgei!

Ils fegls da lavur pertuccont las remas muossan ch’ina poesia sto buc exnum ir en rema. Per tuttina trenar las remas ston ils scolars empruar da scriver questa poesia aschia ch’ella va en rema, denton senza midar il senn dalla poesia!
